
Saklar-Hunlar-Saxalar... etnogentik və etnocoğrafi bağlılıq... 

 

Qismət Yunusoğlu, 

Bakı Dövlət Universitetinin müəllimi 

 

Üst Daş və Erkən Mis-Daş dövrü tarixi coğrafiyasını yaşayan Uzaq Şərqin qəbilə-tayfa birlikləri 

arasında ən mükəmməl təkamül mərhələsini e.ə. II-I minilliklərdə keçən Sakların, Hunların, 

Saxaların...Böyük Avrasiya qurusu boyunca Qərbə doğru “Böyük Köç yolu” etnomorfoloji 

etnogenetik bağlılığı olan yerli, kökənli etnoslarla qan-gen-dil-din vəhdaniliyinə səbəb olmuş və təşəkkül 

tapmış coğrafi adlarda (Sakit okean sahillərindən Aralıq dənizi hövzəsinədək) öz təsdiqini tapmışdır. 

Eramızdan əvvəl II minillikdə Sakit okean hövzəsinin qərb sahilləri boyunca, orta enliklərdə (40 dərəcə) 

və ondan şimala doğru ərazilərdə ( Yenisey və Lena çayları hövzəsi, Qaradolaq dağlıq silsiləsi, Tunqus tayqa 

meşə qurşağı...) kökənli qəbilə-tayfa birlikləri arasında etno-milli, genetik assimlyasiya əhatəli, sürətlə və 

davamlı baş verdiyindən, artıq eramızın başlanğıcında Mərkəzi Asiya, Uzaq Şərq və Sibir bölgələrində güclü 

etnomilli ailə-dil qrupları meydana çıxmış, region əhalisinin mürəkkəb demoqrafik tərkibinin formalaşmasına 

təsir etmişdir. Onların sırasında Hun-Sak/Saxa-Quz/Oğuz etnosları xüsusilə fərqlənmişdir. 

Müasir dövrdə əsasən Lena, İndigirka və Anabar çaylarının hövzəsini, Allah-Hun, Qaradolaq, Oral-

Hun.. dağlıq silsilələrini, enliklər boyunca sıxlaşan tayqa meşələrini tutan Saxa diyarının yerli, kökənli 

Türkdilli və Türksoylu əhalisinin etnogenetik qan-gen irsində, eləcə də, Əmir/Amur şayı ətrafı, Moğol diyarı, 

Sarı çayının şimalı, Qobi/Qobu və Tarim səhraları..ərazilərindəki çoxsaylı etosların formalaşması və 

təkamülündə Hun, Sak/Saxa və Quz/Oğuz ailə-dil qolunun təsiri bir çox amillərlə (tarixi hadisələr, coğrafi 

məkan amili, etnodemorafik qarşılıqlı təsirlər, maddi-mənəvi dəyərlər...) bağlıdır. 

Bölgənin coğrafi adlarının yaranması, geniş ərazilər əhatə etməsi, leksik ddəyişikliyə məruz qalması, 

morfofonetik özəlliyinin saxlanılması... ilk növbədə bu etnogenetik assimlyasiya ilə əlaqəli olmuş, müxtəlif 

növ toponimlərin təşəkkülündə xüsusi rol oynamışdır. 

Ümumiyyətlə, bu üç güclü dil-ailə birliyi aparıcı assimlyasiya təsirinə (etnogenetik-demoqrafik 

üstünlüyə malik olmaları, məskunlaşma ərazilərinin genişliyi, idarəetməs sisteminin mükəmməlliyi, milli-

mənəvi gələnəklərin geniş yayılması…) mənsub olduğundan digər qəbilə-tayfa birlikləri üzərində (eyni dil-

qan mənsublarla) üstünlük əldə etmişlər. Bu proses e.ə. III-II minilliklərdən başlayaraq X -XIII əsrədək Sarı 

və Aralıq dənizləri hövzələrinədək geniş coğrafi əraziləri, Avrasiya materikinin 20 milyon kv.km-ə qədər 

sahəsini əhatə etmişdir. Kifayətdir ki, həmin coğrafi məkanların toponimlərinin morfogenezisində Türkdilli və 

Türksoylu etnomilli strukturun dil-məna təhlilinə diqqət yetirilsin. Beləliklə, məlum olmuşdur ki, Sakit okean 

hövzəsi-Mərkəzi Asiya, Xəzər-Qara dəniz ətrafı, Dunay çayı boyu və Anadolu yaylası…bütünlüklə Türkdilli 

xalqların tarixi-coğrafi ərazisidir, kökənli etnomilli dəyərlərə malikdir. 

Adı çəkilən bölgələr üzrə yer adlarının mənşəyi və elmi-nəzəri təhlili bunu bir daha sübut etməkdədir 

(bu barədə bir çox alimlərin-tədqiqatçılarında da əsərlərində qiymətli elmi nəticələrə yer verilib (holland 

dənizçisi Martin Heritson de Frizin (1589-1647) və fransız kartoqrafı Jan Batistd de Anvilin (1697-1782) 

xəritələri, rus-kazak kəşfiyyatçısı İ.Y.Moskvitinin (1600-1647) rəsmi məlumatları 1851-ci ildə çap edilmiş 

“Con Tallisin Dünya atlası”, 1737-ci il nəşrli “İmperator Xansiyə aid xəritə”, “Türklərin hərbi tarixi” əsəri, 

Qazax-Monqol elmi ekspedisiyası nəticələri…) 

Təsadüfi deyil ki, həmin Tarixi dövrlərdə və Coğrafi ərazilərdə yüzilliklər ərzində hakimiyyətdə olmuş 

Xan sülaləsinin etnogenetik təməlində Hun-Sak-Quz qolunun olduğu əski Çin əfsanələrində və mifik 

təsəvvürlərində (Çin mifologiyasında Böyük Allah Hun Dünyanın su altında qaldığı dövrdə (Nuh peyğımbər 

zamanlı) dağlar yaratmışdır ki, insanları xilas etsin və yaxud, e.ə. III-II əsrlərə aid qədim Çin traktı “Şan xay 

tzin” (“Dağlar və Dənizlər haqqında Kitab”) Hunların Sarı tayfalarının ulu əcdadları olması barədə 

məlumatlara yer verib, hətta qədim Hind eposu “Mahabharata” da (e.ə. III minilliyə aid, 18 kitabdan ibarət) 

Hunların etnomilli və dünyadərki dəyərləri barədə məlumat vardır, eləcə də antik Çin tarixçisi, Xan sülaləsinin 

salnaməçisi Sıma Tsyanın (e.ə.145-86-cı illər) “Tarixi qeydlər” əsərində,bu mülahizələr öz təsdiqini tapmışdır. 

E.ə. III-II minilliklərdə Qobi səhrası və Sarıçay (Xuanxe) hövzəsini əhatə edən ərazilərdə çinlilərin 

adlandırdığı junlar, şimal hissədə xunyuy/hunyuylar hakim etnos olmuş, e.ə. 1600-cü illərdə Qobi/Qobu 

səhrasının quzeyində hunyun/xanyun və ya xunyuy qəbilə-tayfa birliklərinin qan-dil uzlaşması yaranmış, əski 

hunların etnoloji strukturu formalaşmışdır. 

Mərkəzi Asiyanın Qobi/Qobu səhrası, eləcə də, Labnor və Kukunor göllərinin ətrafı, Cənubi Moğol 

diyarı sanki mistik-ilahi təsəvvür hökmünə görə əski Türkdilli etnos qruplarının/qollarının müxtəlif səmtlərə 

paylandığı Coğrafi Məkan kimi, “Antik köç yollarının mərkəzi” timsalında qəbul edilməklə, artıq e.ə. III-II 

minilliklərdə üç güclü qəbilə-tayfa birliyinin (Hun-Sak-Quz ailə-dil birliyi timsalında) formalaşması aydın 

nəzərə çarpır. Təbi ki, Sakit ocean hövzəsindən Aralıq dənizi və Dunay çayı sahillərinədək geniş əraziləri əhatə 



edən Altay və Ural ailə-dil qruplarının Türkdilli xalqlarının etnogenezisində və morfobiloji təkamülündə bu 

üç milli etnosla bağlı coğrafi adlara/toponimlərə (dialekt/şivə dəyişikliyi, coğrafi məkan müxtəlifliyi nəzərə 

alınmadan) Avrasiya materikinin bütün guşələırində rast gəlinməsi bu baxımdan təsadüfi deyil. 

Uzaq Şərq diyarının Yenisey və Lena çayları arasını tutan əski coğrafi ərazilərindən olan 

Tunqus/HunQuz bölgəsinin antrotoponim kimi etnomilli mənşəyi buna misal ola bilər. Bu bölgə bu iki güclü 

tayfa birliklərinin ortaq tarixən ərazi-məskunlaşma məkanları olmuş, 1 milyon kv.km sahəni (şimaldan cənuba 

1800 km, şərqdən qərbə 1150 km məsafədə yerləşən) tutmuşdur. 

Sakların və ya Saxaların etnomilli soy kökünə əsaslanan coğrafi yer adlarının etnomilli mənşəyi və 

yayılması barədə növbəti yazılarda yer veriləcəkdir. 

R.S. XX əsrin I yarısınadək Türkdilli xalqlarını (etnoloji ailə və dil qruplarından asılı olmayaraq) ruslar 

rəsmi qaydada da “Tartari/Tatarlar” adlandırmışlar. Onlara məxsus tarixi-coğrafi salnamələrdə belə Rusiyanın 

Asiya qitəsinə aid olan hissəsi “Tartariya” kimi qeyd edilib. Bu səbəbdən Əmir/Amur çayının mənsəbi ilə 

Saxalin adasını ayıran su hövzəsinə “Tatar boğazı” deyilir. 

R.S.S. Qarabağ bölgəsinin Ağdam nahiyəsinin Quzanlı kəndi, respublikanın Oğuz və Qusar şəhərləri, 

Dağıstan Respublikası ərazisindəki Qızlar çayı və Qızlar şəhəri, Anadolu yaylasının mərkəzində və Qazaxstan 

Respublikasında Tuz gölü, Başqurdstan Respublikasında Tuz çayı, Qırğız Respublikasında Narın və Çuy 

vilayətlərində Tuz kəndləri, Cənubi Azərbaycanda Tus/Tuz şəhəri, Özbəkistanın qədim Tuz şəhəri …Quz tayfa 

birliyini ifadə edən antrotoponimlərdəndir. 

 


